
Pedagogar 
vilja hava 
meira í løn s17

Tjóðveldi:
Lættari at 
vera vanligur 
føroyingur 
s10-11

Avgustur í Hvalba:
Fær frið at 
doyggja s16

1.326 børn í Føroyum liva í fátækraváða. Politiska líkasælan er ræðandi, tí alt ov lítið verður gjørt fyri at hjálpa. Tí fer Miðlahúsið nú undir átakið »Meðan vit bíða«, sum hevur til endamáls at savna pening til hesi børn og varpa ljós á korini hjá hesum samfelagsbólki s6-9

TÁ BERT TAÐ BESTA ER NÓG GOTT!FÁ ÍBLÁSTUR AV NÝGGJA NISSAN PULSAR.

Dynamisk útstráling – bæði innan og uttan. Rúmligur, og við nógvari framkomnari tøkni. Hetta ger longu biltúrarnar til ein dreym fyri allan familjuna.  Og við friðaligu motorunum, sum koyra upp til 27,8 km/l, er Nissan PULSAR sum skaptur til tín.

NÝGGJUR BILUR. NÝGGJ UPPLIVING. TÍN FULLKOMNI VIÐSPÆLARI.

NÝGGI NISSAN PULSAR

Nýtsla (bl. koyring) 19,6-27,8 km/l. CO2-útlát 94-119 g/km. Nýbilsgaranti 3 ár / 100.000 km.Bilurin er vístur við eykaútgerð.

NISSAN PULSAR
Frá 239.000,-

KOM OG ROYN HANN

tel. 34 54 00 - www.autoservice.fo

Tel 312 000  |  Fax 315 970  |  mp@mp.fo  |  www.mp.fo

Maria Poulsen

KOM OG SPAR
SAMAN VIÐ 
OKKUM
Dygdar ketilin frá Jäspi 
er orkusparandi og 
væl royndur á føroyska 
marknaðanum.

Tel 312 000  |  Fax 315 970  |  mp@mp.fo  |  www.mp.fo

Maria Poulsen

KOM OG SPAR
SAMAN VIÐ 
OKKUM
Dygdar ketilin frá Jäspi 
er orkusparandi og 
væl royndur á føroyska
marknaðanum.

ítróttur
Stórfingið FM-tiltak

Jákup á Borg mest skorandi

Leygardagin var stóri dagurin við 
felags FM-tiltaki níggjunda árið á rað, 
í borðtennis, badminton og judo.

Við málinum til 2-0, í sigrinum á TB sunnudagin, skoraði 

Jákup á Borg sítt mál nummar 148 í bestu føroysku deildini, 

og er tað met í føroyskum fótbólti.

kontrast s20-21

fótbóltur s22-23

greipu -vinnarar

VÍF & Neistin

Vestmenningar vunnu sítt fyrsta FM-heitið í tíggju ár,

og Neistakvinnur vunnu sítt FM nummar 40

baksíðan

verður í hølunum hjá Føroya Arbeiðarafelag í Havn 17. og 18. apríl

Landsfundur 2015
Meira fæst at vita á www.j.fo

Barbara Holm
 

Tá søkt verður um jólahjálp 
fáa tey í felagsskapinum 
rættiliga gott innlit í støðu­
na hjá familjunum, tí í um­
sóknarblaðnum verður spurt 
um inntøku, útreiðslur, tal av 
børnum og so framvegis.

- Vit hava hugt nærri at 
teimum 300 familjunum, 
sum eru ringast fyri og sum 
hava fingið jólahjálp frá okk­
um. Hesar 300 familjurnar 
hava stóran tørv á, at okkurt 
verður gjørt her og nú sum 

kann hjálpa upp á truplu 
støðuna, tær eru í, sigur 
Annlis Bjarkamar. 

Hesar 300 familjurnar 
síggja soleiðis út
152 familjur hava 1 barn 
89 familjur hava 2 børn 
37 familjur hava 3 børn 
19 familjur hava 4 børn 
2 familjur hava 5 børn 
1 familja hevur 6 børn

Sum nú er fáa hesar familjur 
833 kr. í barnaískoyti um 
mánaðan fyri hvørt barnið, 

og tað er alt ov lítið í mun til 
truplu støðuna, tey eru í.

Í hesum 300 familjum eru 
533 børn. At hækka barnaís­
koytið við 1500 krónum um 
mánaðin til hesar familjur 
og givið hesum børnum ein 
virðiligan gerandisdag, hevði 
kostað landskassanum 9,6 
mio. 

- Vit mugu so ella so fáa 
flutt fokus yvir á børnini og 
hvat skal til, so at tey kunnu 
fáa ein gerandisdag, har ein 
heit máltíð er sjálvsøgd, at 
kunna taka lut á jøvnum føti 

við onnur børn í ítrótti, at 
kunna bjóða í føðingardag 
og so framvegis. Endamálið 
við barnaískoytinum má jú 
verða børnini, sigur Annlis 
Bjarkhamar.

Tá skipanin við barna­
ískoytið varð sett verk, varð 
gjørt soleiðis, at allir stakir 
uppihaldarar skuldi fáa. Tað 
merkir, at tann arbeiðsleysi 
og fulltrúin í landsstrýrinum 
skuldi hava tað sama, sjálvt 
um tørvurin fyri hesum 
ískoytinum als ikki er tann 
sami. 

- Møguliga er tíðin komin 
at hyggja at, um ikki til ber 
at brúka barnaískoytið, har 
sum tað munar best, og tað 
er hjá teimum familjunum, 
sum hava tað truplast. Og so 
mugu vit eisini víðka skipan­
ina til at umfata fíggjarliga 
sperd pør við børnum, sigur 
Annlis Bjarkhamar.

At hækka barnaískoyti 
við 1500 krónum um mán­
aðan hevði lyft nógv av 
børnunum burtur úr tí sera 
truplu støðu, tey eru í. 

- Harumframt er hetta 

lætt at fremja, tí tað snýr 
seg um at hækka ein veit­
ing, sum longu er, og so gera 
eina lítla broyting sum ger, 
at barnaískoytið verður 
málrættað til stakar uppi­
haldara og pør, sum eru 
fíggjarliga sperd, vísur Ann­
lis á. 

Fyri 9,6 mio ber til at geva 
teimum 533 børnum, sum 
eru allar ringast fyri, ein 
gerandisdag, sum sømir seg 
í einum so ríkum samfelag 
sum okkara.

barbara@sosialurin.fo

Barbara Holm

Meðan hyggjarin fekk 
eitt stutt, men rámandi 
innlit í lívið hjá støkum 
uppihaldarum í fátækra­
váða, tá ið sjónvarpssend­
ingin var á skránni í farnu 
viku, so fekk Dagmar Joen­
sen Næs eitt veruligt innlit 

í, hvussu hesar familjur liva 
og virka í dag. 

Serliga var tað hugburð­
urin hjá hesum kvinnum 
í sendingini, sum Dagmar 
gjørdist bilsin um. 

- Eg beundri, hvussu rask­
ar tær eru, og hvussu nógva 
orku tær leggja í, at børnini 
ikki skuldu merkja nakað til 

støðuna, sigur Dagmar Joen­
sen Næs. 

Hon hevur verið í sam­
band við fleiri stakar uppi­
haldarar og familjur, sum 
liva í fátækraváða seinastu 
tíðina, men tað var ógvuliga 
trupult at fáa nakran at 
standa fram. 

- Og júst hesar kvinnur 

hava uppiborið eitt herða­
klapp fyri, at tær tora at seta 
orð á tað, sigur Dagmar. 

Orsøkin til, at tað var 
trupult hjá Dagmar at finna 
fátækar føroyingar, sum 
vildu luttaka í sendingini er, 
at fólk eru flóv um støðuna. 

- Eg hoyrdi aftur og aftur, 
at fólk ikki vilja seta orð á 

sítt lív, tí tey eri so flóv av, 
at tey ikki fáa endarnar at 
røkka saman, greiður Dag­
mar frá. 

Men júst hesar kvinnur, 
sum vóru við í sendingini 
hóskvøldið í farnu viku, gera 
allar alt tað, sum tær kunnu. 

- Tær arbeiða fulla tíð, 
summar hava útbúgving, 

tær spara og brúka einki 
óneyðugt, og kortini mugu 
tær biðja um hjálp til púra 
vanlig ting, sigur Dagmar 
Joensen Næs. 

Vit hava lyndi til í Før­
oyum at seta spurnartekin 
við, um tað nú veruliga er so 
galið. 

- Vit halda ikki ordiliga, 

Børn í fátækraváða

Kostar 
9,6 milliónir 
at hjálpa 
teimum fátøku
- At hækka barnaískoytið við 1500 krónum um mánaðin til tær mest treingjandi familjurnar 
og givið hesum børnum ein virðiligan gerandisdag hevði kostað landskassanum 9,6 
mio. Tað sigur Annlis Bjarkhamar, oddakvinna í »Í Menniskjum Góður Tokki«

Hóskvøldið í farnu viku vóru føroyingar enn einaferð vitni til syrgiligu støðuna hjá teimum, 
sum liva í fátækraváða. - Kvinnurnar í sendingini og teirra lív gjørdi av álvara inntrykk uppá 
meg, sigur Dagmar Joensen Næs, sum gjørdi sendingina "Við hjálp frá góðum fólki"

Familjurnar gjørdi inntrykk uppá meg


